
ᑐᓂᔭᐅᔪᑦ ᐅᕗᖓ  

ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ  

ᓄᕕᐱᕆ 2022 

ᐆᒧᖓ 

ᑐᑭᓯᒋᐊᒃᑲᓐᓂᓂᕐᒧᑦ: X        ᐃᓱᒪᓕᐅᓂᕐᒧᑦ:  

ᐱᔾᔪᑎᖓ: ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ ᑲᓇᑕᒥ – ᐃᖃᓗᓕᕆᓂᕐᒧᑦ ᐊᐅᓚᑦᑎᓂᕐᒧᑦ 

ᐊᐅᓚᓂᖏᓐᓄᑦ ᑐᑭᓯᒋᐊᕈᑏᑦ 

ᑐᑭᓯᒋᐊᕈᑏᑦ: 

ᐃᒪᕐᒥᐅᑕᐃᑦ ᐆᒪᔪᐃᑦ:  

1) ᑐᒑᓖᑦ 

• ᑲᑎᑦᑐᒋ ᑐᓴᖅᑎᑦᑎᒍᑕᐅᓯᒪᔪᑦ ᓄᓈᖅᑕᐅᔪᑦ ᑑᒑᓕᓐᓂᑦ ᐊᐅᓚᑦᑎᓂᕐᒥᑦ 2021/2022 

ᑑᒑᓕᒐᓱᐊᓐᓇᐅᑎᓪᓗᒍ ᐅᑯᐊᖑᓚᐅᖅᑐᑦ: ᔫᓐᔅ ᐃᒪᖓ 10, ᓯᒥᑦ ᐃᒪᖓ 0, ᐅᐊᓐᓇᖓᓂ ᑕᓯᐅᔭᖅᔪᐊᖅ 

115, ᑰᒐᓛᕐᔫᑉ ᕿᑭᖅᑕᖓ 78, ᑲᓇᓐᓇᖓᓂ ᕿᑭᖅᑖᓗᒃ 102, ᓴᓐᓂᕈᑎᐅᑉ ᑐᓄᓂᕈᓯᐅᓪᓗ ᐃᒪᖓ 185, 

ᐊᒻᒪ ᑕᓯᐅᔭᖅ 162. 

• ᑕᒪᑐᒪᓂ ᐅᐱᕐᖔᒥ, ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ ᑲᓇᑕᒥ ᐊᒻᒪ ᓄᓇᕗᑦ ᑐᙵᕕᒃᑯᑦ (NTI) 

ᐃᒡᓯᕙᐅᑕᐅᖃᑕᐅᓚᐅᖅᑐᑦ ᐱᖓᓱᓂᑦ ᑑᒑᓕᕆᔨᓂᑦ ᑲᑎᒪᓂᐅᔪᓂᑦ (ᒫᑦᓯ 2, ᐃᐳᕈ 21, ᐊᒻᒪ ᒪᐃ 12) 

ᑭᓂᖅᑐᑎto ᐊᔾᔨᒋᖏᑕᖓᓂ ᐊᕐᕌᒍ ᐃᓗᐊᓂ ᐊᖑᓇᓱᓐᓂᕐᒧᑦ ᖃᓄᐃᓕᖓᓂᐅᔪᓐᓇᖅᑐᓂᑦ ᓴᓐᓂᕈᑎᐅᑉ 

ᐃᒪᖓᓂ ᑑᒑᓕᖏᓐᓄᑦ ᐅᕙᓂ 2022/2023 ᒪᓕᓐᓂᖃᖅᑐᑦ ᒫᓐᓇᐅᔪᒥᑦ ᑑᒑᓕᓐᓂᑦ ᐊᐅᓚᑦᑎᓂᕐᒧᑦ 

ᑎᒥᐅᔪᒥᑦ. ᑕᒪᓐᓇᐅᒐᓗᐊᖅᑎᓪᓗᒍ ᐊᒥᓱᓂᒃ ᑲᑎᒪᓂᖃᖃᑦᑕᕐᓂᖏᑦ ᐊᒻᒪᓗ ᐊᔾᔨᒌᖏᑦᑑᑎᓂᒃ 

ᐊᑐᖅᐸᓪᓕᐊᒐᔭᖑᐊᖅᑐᖃᒃᑎᓪᓗᒍ ᑐᒃᓯᕌᕆᔭᐅᔪᓂᒃ, ᐊᖏᖃᑎᒋᒍᑎᖃᒃᑐᖃᓚᐅᖏᒻᒪᑦ ᑖᒃᑯᓇᓂ 

ᐊᐅᓚᑦᑎᖃᑎᒌᑦᑐᓂ ᐃᖃᓇᐃᔭᕕᖁᑎᓂ ᑕᒪᑐᒪᓂ ᐊᕐᕌᒍᒥ. ᐊᖏᖃᑎᒌᓐᓂᕐᒧᑦ 

ᑎᑭᑦᑎᔪᓐᓇᓚᐅᖏᓐᓂᖏᓐᓄᑦ ᑑᒑᓕᕆᔨᓂᑦ ᐃᓚᒋᔭᐅᔪᓂᑦ, ᐊᒻᒪ ᑭᖑᕙᖅᑎᑕᐃᓕᒪᓪᓗᒍ ᐊᖑᓇᓱᐊᕐᓂᖅ 

ᐊᑦᑐᖅᑕᐅᔪᓄᑦ ᓄᓇᓕᓐᓄᑦ, ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ ᑲᓇᑕᒥ ᐊᑐᓚᐅᖅᑐᑦ 

ᑖᒃᑯᓂᖓᔅᓴᐃᓐᓇᖅ ᐃᓕᐅᖅᑲᖅᑕᐅᔪᓂᑦ ᐊᒻᒪ ᐅᓪᓗᖏᓐᓂ ᐊᑐᖅᑕᐅᓚᐅᖅᑐᑦ 2021. 2022/2023 

ᑑᒑᓕᓐᓄᑦ ᓂᕕᖓᑖᑦ (ᐱᖃᓯᐅᑎᓪᓗᑎ ᐊᕐᕌᒍᒧ ᐊᓯᓅᖅᑐᑦ ᓂᕕᖓᑖᑦ) ᐊᒻᒪ ᑐᑭᓯᒋᐊᕈᑏᑦ 

ᑐᓂᐅᖅᑲᖅᑕᐅᓚᐅᖅᑐᑦ ᑑᒑᓕᒐᓱᖃᑦᑕᖅᑐᓕᒫᓄᑦ ᓄᓇᓕᓐᓄᑦ ᐅᐱᕐᖔᖓᓂ/ᐊᐅᔭᖓᓂ 2022. 

• ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ ᑲᓇᑕᒥ ᐃᓕᓴᖅᓯᔪᑦ ᑖᒃᑯᐊ 2013 ᑑᒑᓕᓐᓂᑦ ᐃᓚᓕᐅᔾᔭᐅᓯᒪᔪᓂᑦ 

ᐃᖃᓗᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᐸᕐᓇᐅᑦ (IFMP) ᐱᔭᐅᓯᒪᒋᐊᖃᓕᖅᑐᑦ ᕿᒥᕐᕈᔭᐅᓗᑎ ᐊᒻᒪ 

ᓇᓗᓇᐃᖅᑕᐅᓗᑎ ᐱᒻᒪᕆᐅᓂᖏᓐᓄᑦ ᐅᓪᓗᒥᒨᖓᓕᖅᑎᑕᐅᓂᖏᓐᓄᑦ ᐃᓚᓕᐅᔾᔭᐅᓯᒪᔪᓂᑦ 

ᐃᖃᓗᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᐸᕐᓇᐅᑦ ᐃᓚᓕᐅᔾᔨᓗᓂ ᐊᑕᖏᖅᑐᒋᑦ ᐊᑐᐃᓐᓇᐅᔪᑦ ᖃᐅᔨᒪᓂᐅᔪᑦ, 

ᐱᖃᓯᐅᑎᓪᓗᑎ ᐃᓄᐃᑦ ᖃᐅᔨᒪᔭᑐᖃᖏᑦ. ᐱᓕᕆᕕᐅᔪᖅ ᑲᔪᖏᖅᓯᒪᐃᓐᓇᖅᑐᑦ ᐋᖅᑭᔅᓱᐃᓂᕐᒥᑦ 

ᖃᕋᓴᐅᔭᒃᑯᑦ ᐊᒻᒪ ᐃᓄᑦᑎᒍᑦ ᑲᑎᒪᓂᐅᔪᓂᑦ ᑑᒑᓕᕆᔨᓂᑦ ᑲᔪᓯᑎᓪᓗᒍ ᕿᒥᕐᕈᓂᐅᔪᖅ ᑑᒑᓕᓐᓂᑦ 

ᐃᓚᓕᐅᔾᔭᐅᓯᒪᔪᓂᑦ ᐃᖃᓗᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᐸᕐᓇᐅᑦ ᐊᒻᒪ ᕿᓂᕐᓗᑎ ᐃᓱᒫᓘᑕᐅᔪᓂᑦ 

ᐊᐅᓚᑦᑎᖃᑎᒌᓐᓂᕐᒧᑦ ᑲᑐᔾᔨᖃᑎᒋᓄᑦ ᐃᓱᒪᒋᔭᐅᔪᑦ ᐊᑦᑐᐊᓂᖃᖅᑐᑎ ᑑᖔᓕᓐᓂᑦ ᐊᐅᓚᑦᑎᓂᕐᒥᑦ. 

ᖁᕕᓱᒃᑲᔭᖅᒍᑦ ᑐᓴᕐᕕᖃᕐᓗᑕ ᐊᐅᓚᑦᑎᔨᐅᖃᑎᒌᑦᑐᓂᑦ ᐊᑐᖅᑕᐅᓂᐊᖅᑐᓂ ᐅᓪᓗᖏᓐᓂ ᑭᖑᓪᓕᕐᒧ 

ᐱᓕᕆᔩᑦ ᑲᑎᒪᓂᖓᓄᑦ. 



ᒪᑉᐱᒐᖅ 2 ᐅᑯᓂᖓ 7 

 

• ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ ᐃᖃᓗᓕᕆᓂᕐᒧᑦ ᐊᐅᓚᑦᑎᔨᖏᑦ ᑐᓴᖅᑎᑦᑎᓚᐅᖅᑐᑦ ᕿᑎᕐᒥᐅᓂᑦ 

ᐆᒪᔪᓕᕆᔨᕐᔪᐊᒃᑯᓐᓄᑦ (KRWB) ᐊᒻᒪᓗ ᕿᑭᖅᑖᓗᖕᒥᑦ ᐆᒪᔪᓕᕆᔨᕐᔪᐊᒃᑯᓐᓄᑦ (QWB) 2022 

ᐊᕐᕌᒍᑕᒫᖅᓯᐅᑎ ᑲᑎᒪᑎᑦᑎᓂᕐᒥᑦ ᑐᓂᓯᓂᐊᕐᓂᖏᓐᓂᑦ ᒪᓂᒪᔪᑦ ᑐᑭᓯᐅᒪᔾᔪᑎᓂᑦ 2021/22 

ᑑᒑᓕᒃᓯᐅᕐᓇᐅᑉ ᒥᒃᓵᓄᑦ ᐊᒻᒪᓗ ᐅᖃᐅᓯᖃᖅᖢᑎᒃ ᐸᕐᓇᐃᓃᑦ ᒥᒃᓵᓄ 2022/23-ᒧᑦ. ᑐᓴᖅᑎᑦᑎᓚᐅᖏᑦᑐᑦ 

ᓱᓕ ᑭᕙᓪᓕᕐᒥᑦ ᐆᒪᔪᓕᕆᔨᕐᔪᐊᒃᑯᓐᓄᑦ (KWB), ᓇᓗᓇᐃᓚᐅᕐᒪᑕ ᑲᑎᒪᓂᐊᕐᓂᖏᓐᓂᒃ 

ᐅᖃᐅᓯᕆᓂᐊᕐᓗᒋᑦ ᓂᕐᔪᑎᓂᒃ ᐊᐅᓚᑦᑎᓂᖅ ᐊᓯᐊᒍᑦ ᐅᑉᓗᕐᒥᑦ. 

• ᐸᕐᓇᐃᓂᕐᒧᑦ 2023/2024 ᑑᒑᓕᒐᓱᐊᕐᓇᒥ, ᐱᒻᒪᕆᐅᔪᖅ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ/ᑲᑐᔾᔨᖃᑎᒋᑦ 

(HTO/HTA) ᐅᑎᖅᑎᑦᑎᓗᑎ ᑕᒪᒃᑭᓐᓂ ᐊᑐᖅᑕᐅᓯᒪᔪᑦ ᐊᒻᒪ ᐊᑐᖅᑕᐅᓯᒪᖏᑦᑐᑦ ᓂᕕᖓᑖᑦ ᐅᕙᓐᖓᑦ 

2022/2023 ᐱᖃᓯᐅᑎᓗᑎ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᓐᓄᑦ ᑑᒑᓕᑦᑕᐅᔪᓄᑦ ᑎᑎᕋᕐᕕᖓ 

ᒪᑐᓕᖅᑎᓪᓗᒍ ᑑᒑᓕᒐᓱᐊᕐᓇᐅᔪᖅ (ᒫᑦᓯ 31, 2023). ᐊᒥᐊᒃᑯᑦ ᐊᑕᖃᓯᐅᑎᓂᖏᑦ 

ᑭᖑᓪᓕᖅᐹᖅᓯᐅᖅᑕᐅᒍᓐᓇᙱᑦᑐᑦ ᑭᓯᐊᓂ ᐊᖑᓇᓱᖕᓂᕐᒧᑦ ᑐᑭᓯᒋᐊᒃᑲᓐᓂᕈᑎᒃᓴᑦ ᒪᑐᐃᖓᑎᓪᓗᒍ 

ᑭᖑᓂᐊᓂ ᐅᑎᖅᑎᑕᐅᓯᒪᓕᖅᐸᑕ ᖃᐅᔨᓴᖅᑕᐅᓗᑎᓗ ᑖᒃᑯᓄᖓ ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ 

ᑲᓇᑕᒥᒃᑯᓐᓄᑦ. ᑐᓂᐅᖅᑲᖅᑕᐅᓚᐅᖅᑎᓐᓇᒋᑦ 2023 ᐊᖑᓇᓱᓐᓂᕐᒧᑦ ᓂᕕᖓᑖᑦ, 2022 ᕿᓚᓗᒐᖅᑕᐅᒧᓄᑦ 

ᑲᑎᑦᑎᑕᐅᓂᐊᖅᑐᑦ, ᐊᕐᕌᒍᒧ ᐊᓯᓅᖅᑐᓄᑦ ᐃᓕᐅᖅᑲᖅᑕᐅᓂᖏᑦ ᐋᖅᑭᑦᑕᐅᓂᐊᖅᑐᑦ, ᐊᒻᒪ ᓄᓇᓕᒻᒧᑦ 

ᐃᓕᐅᖅᑲᖅᑕᐅᓂᖏᑦᑭ ᐱᔪᒪᔭᐅᓂᐊᖅᑐᑦ ᐊᕕᑦᑐᖅᓯᒪᔪᓂ ᐆᒪᔪᓕᕆᔩᑦ ᑲᑐᔾᔨᖃᑎᒌᖏᓐᓂ (RWO). 

 

2) ᐊᐃᕖᑦ 

• ᑲᑎᖦᖢᒋᑦ ᐅᖃᐅᓯᐅᓯᒪᔪᑦ ᐊᐃᕖᑦ ᒥᒃᓵᓄᑦ ᓄᓇᕗᒻᒥᑦ ᓄᓇᑖᕐᕕᐅᓯᒪᔪᒥᑦ 2021/22-ᒧᑦ 93 

ᐊᐃᕝᕙᒃᑕᐅᓚᐅᖅᑐᑦ ᐃᓄᖕᓄᑦ ᓂᕆᔭᒃᓴᕆᑉᓗᒋᑦ ᐊᒻᒪᓗ ᑕᓪᓕᒪᐃᑦ ᐊᐃᕝᕙᒃᑕᐅᓚᐅᖅᑐᑦ 

ᐊᐅᓪᓚᕈᔾᔭᐅᖃᑦᑕᖅᑐᓄᑦ. ᑭᓯᐊᓂ, ᐊᒥᓱᐃᑦ ᓄᓇᓖᑦ ᑐᓂᓯᓚᐅᖏᑦᑐᑦ ᓂᕆᔭᒃᓴᖏᓐᓄᑦ ᐊᐃᕙᒃᑕᖏᓐᓂᑦ.  

• 2022-ᒥᑦ, ᓄᓇᓕᖕᒦᖓᔪᒥᒃ ᖃᐅᔨᓴᐃᓂᖅ ᐊᐃᕕᕐᓄᑦ ᑲᔪᓯᓯᒪᔪᖅ ᓴᓂᕋᔭᖕᒥᑦ, ᓴᓪᓕᕐᒥᑦ, ᐊᒻᒪᓗ 

ᐃᒡᓗᓕᖕᒥᑦ. ᖃᐅᔨᓴᐃᓂᖃᓕᓚᐅᕐᒥᔪᑦ ᓇᐅᔮᓂ ᓯᕗᓪᓕᖅᐹᖑᔪᒥᑦ. ᓄᓇᓕᖕᒥᑦ ᑐᑭᒧᐊᒃᑎᑦᑎᔨᐅᓂᐊᖅᑐᓂᒃ 

ᐃᖅᖃᓇᐃᔭᖅᑎᑖᓚᐅᖅᑐᑦ ᑕᒪᐃᓐᓂᑦ ᓯᑕᒪᐃᑦ ᓄᓇᓕᖕᓂᑦ 2022-ᒥᑦ ᐱᓕᕆᐊᖑᓂᐊᕐᓗᓂ ᖃᐅᔨᓴᐃᓂᖅ 

ᒪᖃᐃᑕᐅᔪᓂᒃ ᐊᒻᒪᓗ ᐊᖏᒡᓕᒋᐊᕐᓗᒋᑦ ᐱᓕᕆᐊᖏᑦ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᖏᑦ/ᑲᑐᔾᔨᖃᑎᒌᑦ. 

ᓄᓇᓕᒻᒥ ᐊᐅᓚᑦᑎᔨᒧᑦ ᓯᐊᒻᒪᑎᑦᑕᖏᑦ ᐅᔾᔨᕈᓱᑎᑦᑎᓂᕐᒧᑦ ᐱᔾᔪᑎᖃᖅᑐᓂ ᐃᖃᓗᓕᕆᔨᒃᑯᑦ ᐊᒻᒪ 

ᑕᕆᐅᓕᕆᔨᒃᑯᑦ ᑲᓇᑕᒥ ᖃᐅᔨᓴᓂᕐᒧᑦ ᐱᓕᕆᐊᖅ ᐊᒻᒪ ᑲᔪᖏᖅᓴᐃᔪᑦ ᐊᖑᓇᓱᑦᑎᓂᑦ ᑐᓴᖅᑎᑦᑎᓗᑎ 

ᐆᒪᔪᖅᑕᖏᓐᓂ ᐅᑯᓄᖓ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᖏᑦ/ᑲᑐᔾᔨᖃᑎᒌᑦ. ᐃᖃᓗᓕᕆᔨᒃᑯᑦ ᐊᒻᒪ 

ᑕᕆᐅᓕᕆᔨᒃᑯᑦ ᐱᓕᕆᖃᑎᖃᐃᓐᓇᖅᑐᑦ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ/ᑲᑐᔾᔨᖃᑎᒌᑦ ᐊᐅᓚᑦᑎᔨᐅᔪᓂᒃ 

ᐊᒻᒪᓗ ᓄᓇᓕᖕᒥᑦ ᑐᑭᒧᐊᒃᑎᑦᑎᔨᐅᔪᓂᒃ ᓄᑖᙳᖅᑎᖅᓯᒪᔪᑦ 2022-ᒥᑦ ᐊᐃᕝᕙᒃᑕᐅᓚᐅᖅᑐᓂᒃ ᐱᓂᐊᕐᓗᑎᒃ 

ᒪᕐᕉᒃ ᓄᓇᓖᖕᓂᑦ. 

• 64-ᓂᑦ ᐊᐃᕝᕙᒃᑕᐅᔪᓂᑦ ᐊᐅᓪᓚᕈᔾᔭᐅᓂᐊᖅᑐᓄᑦ ᓈᒻᒪᒋᔭᐅᓚᐅᖅᑐᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᓐᓄᑦ 

(NWMB) ᐊᒻᒪᓗ ᐃᖃᓗᓕᕆᔨᒃᑯᓐᓄᑦ 2022-ᒧᑦ, 40 ᐊᐃᕕᖅᓯᐅᕈᔾᔨᓂᕐᒧᑦ ᓚᐃᓴᓐᓰᑦ ᑐᓂᔭᐅᓚᐅᖅᑐᑦ 

ᐊᒻᒪᓗ ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ ᐱᓯᒪᓕᖅᑐᑦ 12-ᓂᒃ ᐊᐅᓪᓚᕈᔾᔭᐅᓚᐅᖅᑐᓂᒃ ᐅᓂᑉᑳᓂᒃ. 

ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ ᑲᓇᑕᒥ ᐃᖅᑲᓇᐃᔭᖅᑎᖏᑦ ᖃᐅᔨᒋᐊᒃᑲᓂᕐᓂᐊᖅᑐᑦ 

ᐊᐃᕝᕙᒐᓱᑐᐃᓐᓇᓂᕐᒧᑦ ᐊᐅᓪᓚᕈᔾᔨᔨᓂᑦ ᐱᔭᐅᓯᒪᑦᑎᐊᕋᓗᐊᕐᒪᖔᑕ ᑐᓴᖅᑎᑦᑎᓂᕐᒧᑦ ᑐᑭᓯᒋᐊᕈᑎᑦ ᐊᒻᒪ 

ᖃᐅᔨᓴᕋᒡᓴᖏᓐᓂ ᐊᒡᒋᖅᑐᓂᑦ ᑕᖅᑭᓂᑦ. 

 

3) ᕿᓚᓗᒐᖅ 

• ᑲᑎᑦᑐᒋᑦ ᑐᓴᖅᑎᑦᑎᒍᑕᐅᓯᒪᔪᑦ ᓄᓈᖅᑕᐅᔪᑦ ᕿᓚᓗᒐᕐᓄ ᐃᓗᐊᓂ ᓄᓇᕗᑦ ᓇᔪᖅᑕᖓᓂ ᐅᕗᖓ 

2021/2022 ᐅᑯᐊᖑᓚᐅᖅᑐᑦ 324. ᑭᓯᐊᓂ, ᖃᑉᓯᑲᓪᓚᐃᑦ ᓄᓇᓖᑦ ᑐᓂᓯᓚᐅᖏᑦᑐᑦ ᐅᓂᑉᑳᓂᒃ 

ᐊᐃᕕᖅᓯᐅᖅᑐᓄᑦ 2021/22-ᒥᑦ. 

• ᐸᓐᓂᖅᑑᖅ ᐃᑭᖓᓂ ᕿᓚᓗᒐᕐᓄᑦ ᐱᓕᕆᔨᐅᖃᑎᒌᑦ ᑲᔪᓯᑎᑦᑎᔪᑦ ᖃᕋᓴᐅᔭᒃᑯᑦ ᑲᑎᒪᖃᑦᑕᖅᖢᑎᒃ 

ᓄᕙᒡᔪᐊᕐᓇᖅ-19-ᒧᑦ ᑭᓪᓕᖃᖅᑎᑕᐅᔪᑦ ᐃᓄᑦᑎᒍᑦ ᑲᑎᒪᔪᓐᓇᕐᓂᐅᔪᓂᑦ. ᔫᓂ 28, 2022-ᒥᑦ 

ᐱᓕᕆᐊᖃᕐᓂᕐᒧᑦ ᑲᑎᕐᒪᔪᑦ ᑲᑎᒪᑎᓪᓗᒋᑦ, ᐸᖕᓂᖅᑑᕐᒥᑦ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᑦ ᐱᔪᒪᓚᐅᖅᑐᑦ 

ᐃᓄᐃᑦ ᑕᐅᑐᒐᖏᓐᓂᒃ ᑲᑎᒪᓂᖃᕈᒪᑉᓗᑎᒃ ᐅᖃᐅᓯᕆᓂᐊᕐᓗᒍ ᐊᐅᓚᑦᑎᓂᕐᒧᑦ ᐸᕐᓇᐅᑎ ᐸᓐᓂᖅᑑᒥ 

ᕿᓚᓗᒐᓄᑦ. ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ ᑐᔅᓯᕋᓚᐅᖅᑐᑦ ᑖᒃᑯᐊ ᕿᑭᖅᑖᓗᒃ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ 

ᐅᓚᑦᑎᓗᑎ ᑲᑎᒪᓂᐅᔪᒥᑦ. ᐱᓕᕆᐊᖃᕐᓂᕐᒧᑦ ᑲᑎᕐᒪᔪᑦ ᐅᑕᖅᕿᓂᐊᖅᑐᑦ ᑭᖑᓪᓕᕐᒥᑦ ᐱᓕᕆᐊᖃᕐᓂᕐᒧᑦ 

ᑲᑎᕐᒪᔪᑦ ᑲᑎᒪᓂᖏᑦ ᑭᓯᐊᓂ ᑖᒻᓇ ᕿᑭᖅᑖᓗᖕᒥᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᑎᑦᑎᓂᖓᑦ ᐱᐊᓂᒃᐸᑦ. 

ᐅᓪᓗᒥᒧᑦ ᑎᑭᑦᑐᒍ, ᑐᓴᐅᒪᖃᑦᑕᐅᑎᓂᓯᒪᓂᖃᖏᑦᑐᑦ ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ ᑲᓇᑕᒥ 

ᐱᔾᔪᑎᖃᖅᑐᓂ ᖃᓄᐃᓕᖓᓂᖏᓐᓄᑦ ᐃᓄᐃᑦ ᐊᐅᓚᑦᑎᓂᕐᒧᑦ ᑲᑎᒪᓂᖓ. 

 

4) ᐊᕐᕕᒃ 

A) ᐆᒪᔪᕐᓂᖅ 

• ᑲᑎᖦᖢᒋᑦ ᐱᑕᖅᑕᐅᔪᖕᓇᖅᑐᑦ ᑲᓇᖕᓇᖓᓂᑦ ᐅᑭᐅᖅᑕᖅᑐᒥᑦ-ᐱᖓᖕᓇᖓᓂᑦ ᐊᑯᑭᑦᑑᑉ ᐊᕐᕖᑦ ᓄᓇᕗᒻᒥ 

ᑕᓪᓕᒪᐅᔪᑦ (5) ᐅᑭᐅᑕᒫᒃᑯᑦ (ᕿᑭᖅᑖᓗᒃ 2, ᑭᕙᓪᓕᖅ 2, ᕿᑎᕐᒥᐅᑦ 1). ᓈᒻᒪᒋᔭᐅᖅᖄᖅᑎᓪᓗᒍ 

ᐊᕐᕕᖅᓯᐅᕐᓂᕐᒧᑦ ᐸᕐᓇᐅᑏᑦ ᐊᕕᑦᑐᖅᓯᒪᔪᓂ ᐆᒪᔪᓕᕆᔩᑦ ᑲᑐᔾᔨᖃᑎᒌᓄᑦ ᐊᒻᒪᓗ ᖄᖅᑕᖅᑐᓕᕆᓂᕐᒥᒃ 

ᐊᔪᕈᖕᓃᖅᓴᐃᖅᖄᖅᑎᓪᓗᒋᑦ ᓄᓇᕗᑦ ᑐᙵᕕᒃᑯᑦ, ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ 

ᓚᐃᓴᓐᓯᑖᖅᑎᑦᑎᓚᐅᖅᑐᑦ 2022-ᒧᑦ ᐊᕐᕕᖅᓯᐅᕐᓂᐊᕐᓗᑎᒃ ᕿᑭᖅᑖᓗᖕᒥᑦ ᐊᒻᒪᓗ ᑭᕙᓪᓕᕐᒥᑦ.  

• ᑕᒪᕐᒥᒃ ᕿᑭᖅᑖᓗᖕᒥᑦ ᐊᕐᕕᖅᓯᐅᕐᓃᑦ ᐊᒻᒪᓗ ᑲᖏᖅᖠᓂᕐᒥᑦ ᐱᐊᓂᑦᑎᐊᓚᐅᖅᑐᑦ ᐊᕐᕕᖅᓯᐅᖅᑕᖏᑦ. ᑖᒻᓇ 

ᑎᑎᕋᖅᑕᐅᑎᓪᓗᒍ, ᓴᓪᓕᕐᒥᐅᑦ ᐅᓂᑉᑳᓕᐅᓚᐅᖏᑦᑐᑦ ᓱᓕ ᖃᓄᐃᖓᓂᕆᓚᐅᖅᑕᖓᑕ ᐊᕐᕕᖅᓯᐅᕐᓂᖓᑦ. 

ᕿᑎᕐᒥᐅᓂᑦ ᐊᕐᕕᖅᓯᐅᕐᓂᐊᖅᑐᑦ ᑕᓗᕐᔪᐊᒥ ᓄᖅᖃᖅᑎᑕᐅᓚᐅᖅᑐᖅ ᓯᓚᕐᓘᑎ ᐱᔾᔪᑎᒋᑉᓗᒍ.  

• ᐆᒃᑐᕋᐃᔾᔪᑏᑦ ᑐᓂᔭᐅᓚᐅᖅᑐᑦ ᐃᖃᓗᓕᕆᔨᒃᑯᓐᓂᑦ ᖃᐅᔨᓇᓱᒃᑎᓂᙶᖅᑐᑦ ᓄᓇᓕᒃᑖᓄᑦ. ᖃᐃᔪᓂᑦ 

ᑕᖅᕿᓂᑦ ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ ᖃᐅᔨᒋᐊᕐᕕᒋᓂᐊᖅᑕᖏᑦ ᓄᓇᓖᑦ ᐱᓯᒪᒐᓗᐊᕐᒪᖔᒋᑦ 

ᒪᖃᐃᑕᐅᔪᓄᑦ ᑐᑭᓯᐅᒪᔾᔪᑏᑦ ᐊᒻᒪᓗ ᐆᒪᔪᓂᑦ ᐆᒃᑐᕋᐃᔾᔪᑎᓄᑦ ᐊᑐᖅᑐᑦ.  

B) ᐊᐅᓚᑦᑎᓂᕐᒧᑦ ᐸᕐᓇᐅᑦ 

• ᓄᕕᐱᕆ 9, 2021, ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ ᑲᓇᑕᒥ ᑲᑎᖃᑎᖃᓚᐅᖅᑐᑦ ᐊᑐᐃᓐᓇᐅᔪᓂᑦ 

ᐊᕐᕕᓕᕆᔨᓂᑦ ᐃᓚᒋᔭᐅᔪᓂᑦ ᐊᒻᒪ ᐊᕕᑦᑐᓯᒪᔪᒧ ᐆᒪᔪᓕᕆᔩᑦ ᑲᑐᔾᔨᖃᑎᒌᖏᓐᓂ ᓇᓗᓇᐃᔭᖅᓯᒪᓂᖏᓐᓄᑦ 

ᐃᖅᑲᓇᐃᔭᖅᑎᖏᓐᓂ. ᑭᒡᒐᖅᑐᐃᔪᑦ ᓄᓇᕗᒻᒥ (ᕿᑎᕐᒥᐅᑦ ᐆᒪᔪᓕᕆᔩᑦ ᑲᑎᒪᔨᖏᑦ, ᑭᕙᓪᓕᕐᒥ ᐆᒪᒧᓕᕆᔩᑦ 

ᑲᑎᒪᔨᖏᑦ, ᓄᓇᕗᒻᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᐊᒻᒪ ᓄᓇᕗᑦ ᑐᙵᕕᒃᑯᑦ) ᐊᒻᒪ ᓄᓇᕕᒃ (ᓄᓇᕕᒻᒥ 

ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᖏᑦ, ᒪᑭᕕᒃ) ᑲᑎᒪᖃᑕᐅᓚᐅᖅᑐᑦ. ᐃᓚᒋᔭᐅᔪᓕᒫᑦ ᐊᑐᐃᓐᓇᐅᒪᐅᖏᒻᒪᑕ, 

ᑐᕌᒐᕆᓚᐅᖅᑕᖓ ᓇᓗᓇᐃᖅᓯᓗᑎ ᓄᑖᓂᑦ ᐃᓚᒋᔭᐅᔪᓂᑦ ᓇᓗᓴᐃᖅᓯᖃᑦᑕᐅᑎᓪᓗᑎ ᐊᒻᒪ 

ᐃᓱᒪᒋᔭᖃᖅᑐᑎ ᐊᑐᖅᑕᐅᔪᓐᓇᕐᓂᖃᖅᑐᓂᑦ ᐱᒋᐊᖅᑎᑕᐅᒃᑲᓂᕐᓗᓂ ᑲᑎᑐᔪᓂᑦ ᐋᖅᑭᒋᐊᖅᑕᐅᓂᖏᓐᓄᑦ 

ᒫᓐᓇᐅᔪᒥᑦ ᑎᑎᕋᖅᑕᐅᒋᐊᓐᖓᖅᓯᒪᔪᑦ ᐊᕐᕕᓂᑦ ᐊᐅᓚᑦᑎᓂᕐᒧᑦ ᐸᕐᓇᐅᒻᒥᑦ. 

• ᑕᐃᒪᓐᖓᓂᑦ, ᐅᑎᖅᑕᖃᑦᑕᕐᓂᖏᑦ ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ ᑲᓇᑕᒥ ᑎᑎᕋᖅᓯᒪᔪᓂᑦ ᐅᕙᓂ 

2022 ᐃᖅᑲᓇᐃᔮᖑᔪᓂᑦ ᐋᖅᑭᒋᐊᖅᓯᔭᕆᐊᖃᒪᐅᖅᑐᑦ. ᑕᐃᒪᐃᓐᓂᖓᓄᑦ, ᐃᖅᑲᓇᐃᔮᒧᑦ ᐱᓕᕆᔭᐅᔪᑦ 

ᐊᑦᑐᐊᓂᓖᑦ ᐊᕐᕕᓂᑦ ᐊᐅᓚᑦᑎᓂᕐᒧᑦ ᐸᕐᓇᐅᑦ ᓄᖅᑲᖅᑎᑕᐅᓚᐅᖅᑐᖅ ᑕᒪᑐᒪᓂ ᐅᑭᐅᒃᑲᓐᓂᖓᓄᑦ. 

ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ ᑲᓇᑕᒥ ᕗᐃᓂᐸᐃᒡ ᐃᖅᑲᓇᐃᔭᖅᑎᖏᑦ ᑐᓂᐅᖅᑲᐃᓂᐊᖅᑐᑦ 

ᖃᓄᐃᓕᖓᓂᖏᓐᓄᑦ ᑐᑭᓯᒋᐊᕈᑎᓂᑦ ᐱᓕᕆᔨᓄᑦ ᐃᓚᒋᔭᐅᔪᓄᑦ ᑎᓯᐱᕆᒥ. 

 

5) ᐆᒪᔪᖅᑕᐅᔪᓂᑦ ᑐᓴᖅᑎᑦᑎᖃᑦᑕᕐᓂᖅ 

• ᐃᖅᑲᓇᐃᔭᖅᑏᑦ ᐃᖃᓗᓐᓂ ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ ᑲᓇᑕᒥ ᐊᓪᓚᑯᖓᓂ 

ᖃᐅᔨᒋᐊᕐᕕᖃᓂᐊᖅᑐᑦ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ/ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒋᑦ ᑐᔅᓯᕋᖅᑐᑦ 

ᕿᑎᐊᓂ ᐊᖑᓇᓱᓐᓂᕐᒧᑦ ᑐᑭᓯᒋᐊᕈᑎᓂᑦ ᕿᓚᓗᒐᕐᓄᑦ, ᐊᐃᕕᕐᓄᑦ, ᐊᒻᒪ ᑑᒑᓕᓐᓄᑦ. ᐅᓂᒃᑳᑦ ᑲᑎᑦᑐᒋᑦ 

ᐃᒪᕐᒥᐅᑕᐃᑦ ᐆᒪᔪᐃᑦ ᐊᖑᓇᓱᓐᓂᕐᒧᑦ ᑐᖁᑕᐅᔪᑦ (ᓄᓈᖅᑕᐅᔪᑦ ᐊᒻᒪ ᔭᒐᐃᔭᐅᔪᑦ) ᐱᑕᖃᕆᐊᖃᖅᑐᑦ 

ᓴᖅᑭᑎᑦᑎᓗᓂ ᑐᓐᖓᕕᒋᔭᔅᓴᐅᔪᓂᑦ ᐅᖃᐅᔾᔨᒋᐊᕈᑎᓂᑦ ᒪᑭᒪᑎᑕᔅᓴᐅᔪᓂᑦ ᐆᒪᔪᖅᑕᐅᔪᓂᑦᑭ. 

ᑭᖑᕙᖃᑦᑕᖏᑦᑐᑦ ᐊᒻᒪ ᑕᒻᒪᖅᓯᒪᖏᑦᑐᑦ ᐅᓂᒃᑳᓕᐅᕐᓂᖅ ᐱᑕᖃᕆᐊᖃᖅᑎᑕᐅᔪᖅ ᐊᑖᓂ ᐃᖃᓗᓕᕆᓂᕐᒧᑦ 

ᐱᖁᔭᖅ, ᐃᒪᕐᒥᐅᑕᓄᑦ ᐆᒪᔪᓄᑦ ᒪᓕᑦᑕᐅᔭᕆᐊᓖᑦ, ᐊᒻᒪ ᓄᓇᕗᒻᒧᑦ ᐊᖏᕈᑦ.  

• ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ ᑲᓇᑕᒥ ᑕᐃᒪᐃᖁᔨᓪᓚᕆᑦᑐᑦ ᐅᖃᐅᓯᖃᖃᑦᑕᕐᓗᑎ ᐊᔾᔨᐅᙱᑦᑐᒥᑦ 

ᐃᒪᕐᒥᐅᑕᕐᓂᒃ ᐆᒪᔪᕐᓂᒃ ᑕᑯᔭᐅᔪᓂᒃ ᐊᒻᒪᓗ ᖃᓄᐃᓐᓂᐅᔪᓂᒃ ᖃᐅᔨᒋᐊᖅᑕᐅᖃᑦᑕᕐᓂᐊᕐᒪᑕ 

ᐊᐅᓚᑦᑎᔨᐅᖃᑎᒌᖑᔪᓂᒃ ᐱᓕᕆᕝᕕᖕᓂᒃ, ᓲᕐᓗ ᓯᓗᓯᐊᖑᓯᒪᔪᑦ ᐊᒻᒪᓗ ᓯᑯᒍᔾᔭᐅᓯᒪᔪᓂᒃ. 

 

ᐃᖃᓗᐃᑦ 

1) ᐸᓐᓂᖅᑐᖅ: 

• ᐅᓇᐅᑎᓪᓗᒍ 2021/2022, ᑲᑎᑦᑐᒋᑦ ᖃᓂᒋᔭᐸᓗᐊᓂ 19,585 ᑭᓗᕈᒑᒻ ᐃᖃᓗᐃᑦ 

ᑐᓴᖅᑎᑦᑎᒍᑕᐅᓚᐅᖅᑐᑦ ᐃᖃᓗᑦᑕᐅᓪᓗᑎ ᐸᓐᓂᖅᑐᖅ ᐃᑭᖓᓂ. 

• ᐅᕗᖓ 2022/2023, ᐃᖃᓗᓐᓂᑦ ᐊᐅᔭᒃᑯᑦ ᐃᖃᓗᓕᕆᓂᕐᒧᑦ ᐸᓐᓂᖅᑑᖅ ᐃᑭᖓᓂ ᒪᑐᐃᓚᐅᖅᑐᖅ ᔪᓚᐃ 

29 ᐊᒻᒪ ᐊᐅᓚᓂᖃᖅᑐᓂ ᑎᑭᒐᓱᐊᕐᓂᖓᓄᑦ ᕿᑎᐊᓄ ᓯᑎᐱᕆ. ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ 

ᑲᓇᑕᒥ ᐃᖃᓗᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᐃᖅᑲᓇᐃᔭᖅᑏᑦ ᐱᔪᒥᓇᖏᑦᑐᒥᑦ ᐸᓐᓂᖅᑑᒨᕈᓐᓇᒪᐅᖏᑦᑐᑦ 

ᐃᑲᔪᕐᓗᑎ ᒪᑐᐃᖅᑕᐅᓂᖓᓄ ᐃᖃᓗᓕᕆᓂᕐᒥᑦ ᐱᔾᔪᑎᒋᓪᓗᒍ ᓯᓚᑲᒻᒪᐅᓂᖓᓄᑦ, ᑭᓯᐊᓂ ᐃᖃᓗᓕᕆᔨᒃᑯᑦ 

ᐊᒻᒪ ᑕᕆᐅᓕᕆᔨᒃᑯᑦ ᑲᓇᑕᒥ ᖃᐅᔨᓴᓂᕐᒧᑦ ᐃᖅᑲᓇᐃᔭᖅᑎᖏᑦ ᓄᓇᓕᒻᒦᒪᐅᖅᑐᑦ ᐊᒻᒪ ᐃᑲᒧᖅᑐᑎ 

ᐃᖃᓗᓕᕆᓂᕐᒧᑦ ᒪᑐᐃᕐᓂᖓᓄᑦ. ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ ᑲᓇᑕᒥ ᐃᖃᓗᓕᕆᓂᕐᒧᑦ 

ᐊᐅᓚᑦᑎᓂᕐᒧᑦ ᐃᖅᑲᓇᐃᔭᖅᑏᑦ ᐃᖅᑲᓇᐃᔭᖃᑎᖃᑦᑎᐊᓚᐅᖅᑐᑦ ᐸᓐᓂᖅᑑᒥ ᐆᒪᒧᕐᓂᐊᑎᒃᑯᑦ 

ᑲᑐᔾᔨᖃᑎᒌᖏᓐᓂ ᐊᒻᒪ ᐸᓐᓂᖅᑑᒥ ᐃᖃᓗᓕᕆᕕᒻᒥ ᓯᕗᓂᐊᒍᑦ ᐊᒻᒪ ᐃᖃᓗᓕᕆᖃᖅᑎᓪᓗᒋᒋᑦ ᑖᒃᑯᐊ 

ᐃᖃᓗᓕᕆᓂᐅᔪᑦ ᐊᐅᓚᓂᖃᑦᑎᐊᖁᓪᓗᒋᑦ ᐊᒻᒪ ᖃᐅᔨᓴᖃᑦᑕᕐᓗᒋᑦ ᐃᖃᓗᑦᑕᐅᔪᑦ ᐊᑐᓂ ᐃᒪᐅᔪᓂᑦ. 

• ᖃᓂᒋᔭᐸᓗᖏᓐᓂ 24 ᐃᖃᓗᒐᓱᐊᖅᑏᑦ ᐃᓚᒋᔭᐅᓚᐅᖅᑐᑦ ᐊᐅᔭᒥ ᐃᖃᓗᓕᕆᓂᕐᒧᑦ ᐊᒻᒪ 

ᐃᖃᓗᒐᓱᐊᕐᕕᐅᓪᓗᑎ 12 ᐃᒪᐃᑦ, ᑲᑎᑦᑐᒋᑦ ᖃᓂᒋᔭᐸᓗᖏᓐᓂ 17,870 ᑭᓗᒍᕌᒻ ᐅᖁᒪᐃᓂᖏᑦ 

ᐃᖃᓗᐃᑦ ᓄᓈᖅᑕᐅᓚᐅᖅᑐᑦ ᐸᓐᓂᖅᑑᒥ ᐃᖃᓗᓕᕆᕕᒻᒧᑦ ᐊᐅᔭᖓᓂ 2022. 

• ᐃᓚᒍᑕᒃᑲᓐᓂᖏᑦ ᐃᐊᓗᓐᓂ ᐃᖃᓗᒐᓱᓐᓂᕐᒧᑦ ᐸᓐᓂᖅᑑᖅ ᐃᑭᖓᓂ ᓂᕿᐅᒋᔭᐅᔪᑦ ᓴᖅᑭᓂᐊᖅᑐᑎ 

ᐅᑭᐅᖑᓂᐊᖅᑐᒥ ᐃᖃᓗᒐᓱᐊᓂᕐᒧᑦ. 

2) ᑭᕙᓪᓕᖅ: 

• 2022/23-ᒥᑦ, ᐃᖃᓗᒃᐲᑦ ᓂᐅᕕᐊᒃᓴᐅᓂᐊᖅᑐᓂᑦ ᐃᖃᓗᒃᑕᐅᔪᑦ ᐊᐅᔭᒃᑯᑦ ᑭᕙᓪᓕᕐᒥᑦ 8,000 

ᑭᓗᒍᕌᒻᓗᐊᖑᓚᐅᖅᑐᑦ, ᑲᖏᖅᖠᓂᐅᑉ ᐊᒻᒪᓗ ᑎᑭᕋᕐᔪᐊᑉ ᖃᓂᑕᖓᓂᑦ. 

• ᐃᖃᓗᓕᕆᕝᕕᖕᒥᑦ ᐆᒃᑐᕋᐃᓚᐅᕐᒥᔪᑦ 2022-ᒥᑦ ᐃᑲᔪᓚᐅᕐᓂᖏᓐᓄᑦ ᑭᕙᓪᓕᕐᒥᑦ ᓂᕿᓕᕆᕝᕕᒃ ᑲᑎᑎᑉᓗᑎᒃ 

ᓂᕿᖏᓐᓂᒃ ᐆᒃᑐᕋᖅᑕᐅᔪᓂᑦ ᓈᓴᐅᑎᓂᒃ/ᑎᑎᖅᖃᓂᒃ ᓂᐅᕕᐊᒃᓴᐅᓂᐊᖅᑐᓂᑦ ᐃᖃᓗᒃᐱᖕᓂᑦ. 

ᐆᒃᑐᕋᖅᑕᐅᓂᐊᖅᑐᑦ ᐊᖏᑎᒋᓂᖏᑦ ᐊᑐᓂ ᐅᓂᐊᔪᓄᑦ ᖃᐅᔨᔭᐅᓂᐊᖅᑐᑦ ᐆᒃᑐᕋᐅᑎᓗᒃᑖᑦ 

ᐊᐅᓪᓚᖅᑎᑕᐅᒃᐸᑕ ᐅᐃᓂᐲᒡᒧᑦ ᖃᐃᔪᓂᑦ ᐱᓇᓱᐊᕈᓯᕐᓂᑦ.  

• ᓄᓇᓕᖕᒥᑦ ᐆᒃᑐᕋᐃᓂᖅ ᐱᒋᐊᓚᐅᖅᑐᖅ 2019-ᒥᑦ ᐊᒻᒪᓗ ᑲᔪᓯᓯᒪᔪᖅ 2022-ᒥᑦ, ᓄᓇᓕᖕᒥᑦ 

ᐃᖃᓗᒃᓯᐅᖅᑏᑦ ᑲᑎᑦᑎᑉᓗᑎᒃ 50-ᓂᒃ ᐆᒃᑐᕋᒐᒃᓴᓂᒃ ᐊᑐᓂ ᐃᒪᕐᒥᑦ ᐱᔭᐅᔪᓂᒃ ᓯᑕᒪᐅᔪᓂᑦ ᐃᒪᕐᓂᑦ 

ᓇᐅᔮᑦ ᖃᓂᑕᖓᓂᑦ. ᑐᕌᒐᕆᔭᖓᑦ ᑲᑎᑦᑎᓂᖅ ᐆᒃᑐᕋᐅᑕᐅᓂᐊᖅᑐᓂᒃ ᑐᑭᓯᐊᓕᕈᑕᐅᓗᑎᒃ 

ᓂᕆᔭᐅᖃᑦᑕᖅᑐᓂᒃ ᐊᒻᒪᓗ ᐆᒪᔪᕋᓛᓂᑦ ᐃᖃᓗᒃᐱᖕᓄᑦ ᐃᓂᐅᔪᒥᑦ. ᑭᖑᓪᓕᖅᐹᑦ ᐆᒃᑐᕋᖅᑕᐅᔪᒃᓴᐃᑦ 

ᖃᐅᔨᓴᖅᑕᐅᓂᐊᖅᑐᑦ ᓂᕆᔭᖃᑦᑕᖅᑕᖏᓐᓄᑦ ᐊᒻᒪᓗ ᐆᒪᔪᕋᓛᓂᑦ ᐊᒻᒪᓗ ᖃᓄᐃᖓᓂᐅᔪᑦ 

ᓇᐃᓈᖅᑎᖅᑕᐅᓂᐊᖅᑐᑦ ᓄᓇᓕᖕᒧᑦ ᐅᓂᑉᑳᓂᑦ ᐊᒻᒪᓗ ᐅᖃᓕᒫᒐᙳᖅᑎᑕᐅᓗᑎᒃ.  

• ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ ᑲᒪᔭᖃᕐᓂᐊᖅᑐᑦ ᑭᕙᓪᓕᕐᒥᑦ ᐃᖃᓗᒃᐱᖕᓄᑦ ᑲᑎᒪᑎᑦᑎᓂᕐᒥᒃ 

ᐃᓚᐅᓗᑎᒃ ᐃᓚᒋᔭᐅᔪᑦ ᑭᕙᓪᓕᕐᒥᑦ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᑦ ᐊᒻᒪᓗ ᐸᕐᓇᐅᑕᐅᑉᓗᓂ ᕕᕗᐊᕆ 14-

16, 2023-ᒥᑦ ᑲᖏᖅᖠᓂᕐᒥᑦ. ᐱᔭᒃᓴᐅᑎᒋᔭᖓ ᑲᑎᒪᑎᑦᑎᓂᐅᑉ ᖃᐅᔨᓂᐊᕐᓗᒋᑦ ᓄᑖᑦ ᐊᒻᒪᓗ 

ᓴᖅᕿᑉᐸᓪᓕᐊᔪᑦ ᖃᐅᔨᓴᐃᓂᕐᒧᑦ ᓯᕗᓪᓕᖅᐸᐅᑎᔭᐅᔪᒪᔪᑦ ᐊᒻᒪᓗ ᐊᐅᓚᑦᑎᓂᕐᒧᑦ ᐃᓱᒫᓘᑕᐅᔪᑦ. ᖃᐅᔨᔭᐅᔪᑦ 

ᑲᑎᒪᑎᑦᑎᓂᕐᓂᑦ ᐊᑐᖅᑕᐅᓂᐊᖅᑐᑦ ᓯᕗᓂᒃᓴᒥᑦ ᐃᖃᓗᒃᐱᖕᓂᑦ ᖃᐅᔨᓴᐃᓂᕐᒧᑦ ᑭᕙᓪᓕᕐᒥᑦ. 

3) ᐃᖃᓗᑦᑑᑦᑎᐊᖅ: 

• ᐃᖃᓗᒃᑑᑦᑎᐊᖅ ᐃᓚᓕᐅᔾᔭᐅᓯᒪᔪᓂᑦ ᐃᖃᓗᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᐸᕐᓇᐅᑦ (IFMP) ᐱᓕᕆᐊᖃᕐᓂᕐᒧᑦ 

ᑲᑎᕐᒪᔪᑦ ᑲᑎᓚᐅᖅᑐᑦ ᐃᖃᓗᒃᑑᑦᑎᐊᕐᒥᑦ ᔫᓂ 2022-ᒥᑦ ᐊᕐᕌᒍᑕᒫᖅ ᑲᑎᒪᑎᑦᑎᓂᖓᓐᓄᑦ ᕿᒥᕐᕈᓂᐊᕐᓗᒋᑦ 

ᐃᓚᓕᐅᔾᔭᐅᓯᒪᔪᓂᑦ ᐃᖃᓗᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᐸᕐᓇᐅᑦ (IFMP) ᐊᒻᒪᓗ ᐅᖃᐅᓯᕆᓗᒋᑦ 

ᐊᐅᓛᖅᑎᑕᐅᓂᖓ ᐃᖃᓗᓕᕆᓂᖅ.  

• ᓂᐅᕕᐊᒃᓴᓂᒃ ᐃᖃᓗᒃᑕᐅᖃᑦᑕᖅᑐᑦ 2022-ᒥᑦ ᐸᕐᓇᐅᑕᐅᓚᐅᖅᑐᑦ ᑎᓴᒪᐃᑦ ᐃᓂᐅᔪᓄᑦ [ᐃᖃᓗᒃ, 

ᕼᐊᓗᒃᕕᒃ (30-ᒪᐃᓕ), ᔩᑰ ᐊᒻᒪᓗ ᓲᕆ]. ᐃᖃᓗᒃᓯᐅᓚᐅᖅᑐᑦ ᓲᕆᒥᑦ, ᑭᓯᐊᓂ ᐃᖃᓗᓚᐅᖏᑦᑐᑦ.  

• ᑲᑎᖦᖢᒋᑦ 38,241 ᑭᓗᒍᕌᒻ (ᑲᑎᖦᖢᒋᑦ) ᐅᕝᕙᓘᓐᓃᑦ 83% ᑐᕌᒐᐅᔪᖅ ᐃᖃᓗᒃᑕᐅᔪᖕᓇᖅᑐᓂᑦ 

ᐃᖃᓗᓚᐅᖅᑐᑦ. ᖃᐅᑕᒫᑦ ᐅᓂᑉᑲᐅᑕᐅᔪᑦ ᐊᒻᒪᓗ ᑭᒡᓕᒋᔭᐅᔪᓂᒃ ᐊᐅᓚᑦᑎᓂᖅ ᐱᓕᕆᐊᖑᓚᐅᖅᑐᖅ 

ᕿᑎᕐᒥᐅᓂᑦ ᓂᕿᓕᕆᔨᒃᑯᓐᓄᑦ (KFL) ᐅᖓᑎᓗᐊᖓᓄᑦ ᐃᖃᓗᒃᑐᖃᙱᒃᑲᓗᐊᕐᒪᖔᑦ. ᐃᖃᓗᒃᓯᐅᖅᑏᑦ 

ᑎᑎᕋᕐᕕᒃᓴᓂᒃ ᑐᓂᔭᐅᖃᑦᑕᖅᑐᑦ ᐃᖃᓗᒃᓯᐅᕐᓂᐊᓵᖅᑎᓪᓗᒋᑦ ᐊᑐᓂ ᐱᑕᖅᑕᐅᔪᑦ ᑎᑎᕋᐅᓯᐅᓂᐊᕐᓗᑎᒃ, 

ᐊᒻᒪᓗ ᑐᓂᐅᑎᒋᓗᒋᑦ ᑐᑭᓯᐅᒪᔾᔪᑎᓗᒃᑖᑦ. 

• ᐃᖃᓗᓕᕆᕝᕕᖕᒥᑦ ᐆᒃᑐᕋᐃᓂᖅ 2022-ᒥᑦ ᐱᐊᓂᑦᑎᐊᓚᐅᕐᒥᔪᖅ ᑐᓂᓯᑉᓗᑎᒃ ᐃᖃᓗᓕᕆᔨᒃᑯᓐᓄᑦ ᐆᒪᔪᐃᑦ 

ᓈᓴᐅᑎᖏᓐᓂᒃ/ᑎᑎᖅᖃᐅᑎᖏᓐᓂᒃ ᐊᒻᒪᓗ ᐆᒃᑐᕋᐃᔾᔪᑎᓂᒃ 200 ᐃᖃᓗᒃᐱᖕᓂᑦ ᐱᖓᓱᓂᑦ ᓯᑕᒪᐅᔪᓂᑦ 

ᐃᓂᐅᔪᓂᑦ ᓂᐅᕕᐊᒃᓴᓂᒃ ᐃᖃᓗᒃᓯᐅᕐᕕᐅᔪᓂᒃ. 

• ᐃᖃᓗᓕᕆᕝᕕᖕᒥᑦ ᐊᑐᖅᖢᑎᒃ ᐆᒃᑐᕋᐃᓂᖃᓚᐅᖅᑐᑦ ᐊᐅᔭᐅᓚᐅᖅᑐᒥᑦ ᐃᖃᓗᒃ ᑰᖕᒥᑦ ᐊᒻᒪᓗ 

ᓯᐅᕋᖅᑕᕐᕕᖕᒥᑦ, ᑭᓯᐊᓂ 60-ᑐᐃᓐᓇᐃᑦ ᐆᒃᑐᕋᐅᑏᑦ ᑲᑎᑕᐅᓚᐅᖅᑐᑦ ᓯᓚᕐᓘᑕᐅᖃᑦᑕᕐᓂᖓᓄᑦ ᐊᒻᒪᓗ 

ᐊᓄᕆᑐᖃᑦᑕᕐᓂᖓᓄᑦ. ᑐᕌᒐᐅᔪᖅ ᐃᖃᓗᓕᕆᕝᕕᖕᒥᑦ ᐆᒃᑐᕋᐃᖃᑦᑕᕐᓂᖅ Lauchlan ᑰᖕᒥᑦ ᐃᖃᓗᒃ 

ᑰᖕᒧᐊᖅᑕᐅᓂᖓᓄᑦ ᕿᑎᕐᒥᐅᓂᑦ ᓂᕿᓕᕆᕝᕕᒃᑯᑦ ᐅᖃᓚᐅᕐᒪᑕ ᐃᖃᓗᒃᑎᑦᑎᖃᑦᑕᕐᓂᐊᕈᖕᓃᕐᓗᑎᒃ 

Lauchlan ᑰᖕᒥᑦ ᐅᖓᓯᖕᓂᖓᓄᑦ ᓄᓇᓕᖕᒥᑦ ᐱᔾᔪᑎᖃᖅᖢᑎᒃ ᐊᒻᒪᓗ ᐊᒥᓲᙱᑦᑑᓂᖏᑦ 

ᐃᖃᓗᒃᑕᐅᔪᖕᓇᖅᑐᑦ ᑕᐃᑲᓂ. 

• ᐃᖃᓗᒃᓯᐅᖅᖄᖅᑎᓪᓗᒋᑦ ᑲᑎᒪᓂᖃᕐᓂᐊᖅᑐᑦ ᐃᓚᓕᐅᔾᔭᐅᓯᒪᔪᓂᑦ ᐃᖃᓗᓕᕆᓂᕐᒧᑦ ᐊᐅᓚᑦᑎᓂᕐᒧᑦ 

ᐸᕐᓇᐅᑦ (IFMP)-ᒧᑦ ᐱᓕᕆᐊᖃᖅᑐᑦ ᖃᓂᑦᑐᒥᑦ ᐅᑉᓗᓂᑦ ᖃᐃᔪᓂᑦ. 

• ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ ᑲᒪᔭᖃᕐᓂᐊᖅᑐᑦ ᕿᑎᕐᒥᐅᓂᑦ ᐃᖃᓗᒃᐱᖕᓂᑦ ᑲᑎᒪᓂᕐᒥᑦ 

ᐃᖃᓗᒃᑑᑦᑎᐊᕐᒥᑦ ᐊᑐᓂ ᕿᑎᕐᒥᐅᓂᑦ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᓂᙶᖅᑐᓂᒃ ᐃᓚᐅᓗᑎᒃ, ᕿᑎᕐᒥᐅᓂᑦ 

ᐆᒪᔪᓕᕆᔨᕐᔪᐊᒃᑯᓐᓂᑦ, ᓄᓇᕗᒻᒥ ᒐᕙᒪᒃᑯᓐᓂᑦ, ᓄᓇᕗᒻᒥ ᐊᕙᑎᓕᕆᔨᒃᑯᓐᓂᑦ, ᐊᓯᖏᓐᓂᓪᓗ. ᑐᕌᒐᐅᔪᖅ 

ᑲᑎᒪᑎᑦᑎᓂᕐᒧᑦ ᐅᖃᐅᓯᖃᕐᓂᐊᕐᓗᑎᒃ ᓄᓇᓕᖕᒥᑦ ᐊᒻᒪᓗ ᐊᕕᒃᑐᖅᓯᒪᔪᒥᑦ ᓯᕗᓪᓕᖅᐸᐅᑎᔭᐅᔪᒪᔪᓂᒃ 

ᐱᕙᓪᓕᐊᔭᐅᓂᖓᓄᑦ ᐃᖃᓗᒃᓯᐅᕐᓂᖅ. ᑲᑎᒪᓂᖅ ᐸᕐᓇᐅᑕᐅᔪᖅ ᔭᓄᐊᕆ 2023-ᒥᑦ ᐃᑲᔪᖅᑕᐅᓗᑎᒃ 

ᕿᑎᕐᒥᐅᓂᑦ ᐆᒪᔪᓕᕆᔨᕐᔪᐊᒃᑯᓐᓄᑦ.  

 

ᐊᑯᑭᑦᑐᑦ ᖃᓕᕋᓕᖏᑦ (ᖃᓕᕋᓖᑦ): 

1) ᐸᓐᓂᖅᑑᖅ ᐃᑭᖓᓂ ᖃᓕᕋᓕᓂᑦ ᐊᐅᓚᑦᑎᕕᒋᔭᐅᔪᖅ (CSTMA): 

• ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ ᑲᓇᑕᒥ ᐃᖃᓗᓕᕆᓂᕐᒥᑦ ᐊᐅᓚᑦᑎᓂᕐᒧᑦ ᐃᖅᑲᓴᐃᔭᖅᑎᖏᑦ 

ᑲᑎᒪᖃᑎᖃᓚᐅᖅᑐᑦ ᐸᓐᓂᖅᑑᒥ ᐆᒪᒧᕐᓂᐊᑎᒃᑯᑦ ᑲᑐᔾᔨᖃᑎᒌᖏᓐᓂ ᐃᓄᑦᑎᒍᑦ ᒪᐃ 2022 

ᐅᖃᐅᓯᖃᖅᑐᑎ ᑕᒪᒃᑭᓐᓂ ᐃᖃᓗᓐᓂᑦ ᐊᒻᒪ ᐊᑯᑭᑦᑐᑦ ᖃᓕᕋᓕᖏᓐᓂ ᐃᖃᓗᓕᕆᓂᐅᔪᓂᑦ ᐸᓐᓂᖅᑑᖅ 

ᐃᑭᖓᓂ ᐃᒪᒋᔭᐅᑎᒃᑲᓂᖅᑐᒋᑦ ᑭᖑᓂᐊᒍᑦ ᐊᐅᓪᓚᓂᕐᒧᑦ ᑭᓪᓕᖃᖅᑎᑕᐅᔪᓂᑦ ᑲᑎᒪᑎᑦᑎᒍᓐᓇᒪᐅᖏᑦᑐᑦ 

ᐃᓄᑦᑎᒍᑦ ᐊᒥᓱᒐᒪᓐᓄᑦ ᐊᕐᕌᒍᓄᑦ. ᐅᖃᐅᓯᕆᔭᐅᓚᐅᖅᑐᑦ ᐱᖃᓯᐅᔾᔨᔪᑦ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ 

ᓯᕗᓪᓕᐅᑎᔭᕆᐊᓕᖏᑦ, ᒪᐃᓴᓐᓯᒧᑦ ᖃᓄᐃᓐᓂᕆᒋᐊᓕᖏᑦ, ᐊᒻᒪ ᐃᖃᓗᑦᑕᐅᔪᓄᑦ ᑎᑎᖃᑯᖏᑦ. 

ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ ᑲᓇᑕᒥ ᐃᖅᑲᓇᐃᔭᖅᑎᖏᑦ ᑲᔪᓯᑎᑦᑎᔪᒪᓂᐊᖅᑐᑦ ᐃᓄᑦᑎᒍᑦ 

ᑲᑎᒪᓂᐅᔪᓂᑦ ᐸᓐᓂᖅᑑᒥ ᐱᓕᕆᖃᑎᖃᕐᓗᑎ ᒪᑭᒪᑎᑕᔅᓴᐅᔪᓂᑦ ᐊᐅᓚᑦᑎᓂᕐᒧᑦ ᑖᒃᑯᓂᖓ 

ᑮᓇᐅᔭᓕᐅᕋᓱᐊᓂᕐᒧᑦ ᐃᖃᓗᓕᕆᓂᐅᔪᓂᑦ. 

• ᓇᑖᕐᓇᓂᒃ ᐅᑭᐅᖑᔪᒥᑦ ᐅᑭᐅᒃᑯᑦ ᐃᖃᓗᒃᓯᐅᖃᑦᑕᖏᓚᐅᕐᓂᖏᓐᓄᑦ ᑎᓄᔾᔭᕐᕕᖕᒥᑦ, ᐃᖃᓗᓕᕆᔨᒃᑯᑦ ᐊᒻᒪ 

ᑕᕆᐅᓕᕆᔨᒃᑯᑦ ᓚᐃᓴᓐᓯᑖᖅᑎᑦᑎᓚᐅᖅᑐᑦ ᓄᖑᑉᐸᓪᓕᐊᓂᖓᓂᑦ ᔫᓂ ᐊᐅᔭᒃᑯᑦ ᓇᑖᕐᓇᓂᒃ 

ᐃᖃᓗᒃᓯᐅᕐᓂᐊᕐᓗᑎᒃ ᐸᓐᓂᖅᑑᒥ. ᐅᑉᓗᒥᒧᑦ ᑎᑭᖦᖢᒍ, ᐸᖕᓂᖅᑑᕐᒥᑦ ᐃᖃᓗᓕᕆᕝᕕᖕᒧᐊᖅᑐᖃᓚᐅᖏᑦᑐᖅ. 

ᐃᖃᓗᐃᑦ ᐃᓚᔭᐅᓂᖏᑦ 

• ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ ᑐᓴᕈᒪᔪᑦ ᑐᒃᓯᕋᐅᑕᐅᔪᖅ ᒪᓕᒐᒥᒃ ᐋᖅᕿᒋᐊᖅᓯᓂᕐᒥᒃ 

ᐃᖃᓗᓕᕆᓂᕐᒧᑦ (ᓱᓇᑐᐃᓐᓇᐃᑦ) ᒪᓕᒐᕋᓛᓄᑦ (FGR) ᑎᑎᕋᖅᑕᐅᓂᐊᕐᓗᑎᒃ ᑐᒡᓕᐅᔪᑦ ᐃᖃᓗᐃᑦ 

ᐱᔾᔪᑕᐅᔪᑦ ᐃᖃᓗᐃᑦ ᐃᓚᔭᐅᓂᖏᓐᓄᑦ (ᐃᓚᒋᔭᐅᔪᑦ 6.1 – 6.3) ᐃᖃᓗᓕᕆᓂᕐᒧᑦ ᐱᖁᔭᕐᒥᑦ. ᒪᓕᒐᒥᒃ 

ᐋᖅᕿᒋᐊᖅᓯᓂᖅ ᐃᓚᓯᓂᖅᑕᖃᕐᓂᐊᖅᑐᖅ 62 ᐃᖃᓗᖕᓂᑦ ᑎᑎᖅᖃᖅ IX-ᒧᑦ FGR-ᒥᑦ. ᑎᑎᖅᖃᖅ IX 

ᒫᓐᓇᐅᔪᖅ 30-ᓂᒃ ᐃᖃᓗᒃᑕᖃᐅᖅᑐᖅ. ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ (ᐅᑭᐅᖅᑕᖅᑐᒥᑦ) 

ᐃᖃᓗᓕᕆᓂᖏᑦ ᑐᒃᓯᕋᐅᑕᐅᓯᓚᔪᑦ ᑎᑎᕋᖅᑕᐅᓯᒪᓂᐊᕐᓗᑎᒃ ᑐᒡᓕᐅᔪᑦ ᐃᖃᓗᒃᐲᑦ ᐃᖃᓗᒃᑑᑦᑎᐊᕐᒥᑦ 

ᐊᒻᒪᓗ ᐸᓐᓂᖅᑑᒥ. 

• ᐃᖃᓗᖕᓂᑦ ᐃᓚᓯᓂᕐᓂᑦ ᐃᓕᔭᐅᔪᓂᑦ ᐃᓚᐅᔪᑦ ᐱᔭᒃᓴᐅᑎᒋᔭᐅᔪᑦ ᐃᖃᓗᐃᑦ ᐃᓂᓕᐅᖅᑕᐅᓯᒪᔪᑦ 

ᒪᓕᒐᕋᓛᓄᑦ ᐃᑲᔪᖅᑐᕐᓂᐊᕐᓗᒋᑦ ᐊᔪᙱᓐᓂᐊᕐᓂᖏᑦ (ᐃᓚᒋᔭᐅᔪᖅ 6.1); ᐊᒻᒪᓗ ᐋᖅᕿᒃᓯᓗᓂ ᐊᒻᒪᓗ 

ᐊᑐᓕᖅᑎᓪᓗᒋᑦ ᐱᓕᐅᕆᒃᑲᓐᓂᕐᓂᕐᒧᑦ ᐸᕐᓇᐅᑎᓂᒃ ᐃᖃᓗᖕᓄᑦ ᐊᒥᓲᔪᖕᓃᖅᓯᒪᔪᓄᑦ ᐅᕝᕙᓘᓐᓃᑦ 

ᑐᖔᓃᓕᖅᑐᓄᑦ ᑭᒡᓕᒋᔭᐅᔪᖅ ᐱᒋᐊᕐᕕᐅᔪᒥᑦ (ᐃᓚᒋᔭᐅᔪᖅ 6.2). ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ 

ᖃᕆᑕᐅᔭᒃᑯᑦ ᑕᑯᔭᐅᒋᐊᖅᑕᕐᕕᖓᓂᑦ ᐱᑕᖃᖅᑐᖅ ᐊᑐᖅᑕᐅᔪᖕᓇᖅᑐᓂᒃ ᑐᑭᓯᐅᒪᔾᔪᑎᒃᑲᓐᓂᕐᓂᑦ ᐃᖃᓗᐃᑦ 

ᐃᓚᔭᐅᓂᖏᓐᓄᑦ ᐊᒻᒪᓗ ᐱᔭᐅᔪᖕᓇᖅᑐᑦ ᐅᕙᓂ https://www.dfo-mpo.gc.ca/about-notre-

sujet/engagement/2022/fish-stock-provisions-dispositions-stocks-poissons-eng.html.  

• ᐅᖃᐅᓯᐅᔪᑦ ᐅᕝᕙᓘᓐᓃᑦ ᐊᐱᖅᖁᑎᒃᓴᐃᑦ ᑐᒃᓯᕋᐅᑕᐅᔪᑦ ᐋᖅᕿᒋᐊᖅᓯᓂᐅᑉ ᒥᒃᓵᓄᑦ 

ᐊᐅᓪᓚᖅᑎᑕᐅᔪᖕᓇᖅᑐᑦ ᐅᕗᖓ DFO.Rebuilding-Retablissement.MPO@dfo-mpo.gc.ca ᑐᖔᓂᑦ 

ᑎᓯᐱᕆ 19, 2022 ᐅᕝᕙᓘᓐᓃᑦ ᖃᐅᔨᒋᐊᕐᕕᒋᓗᒍ ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ ᐊᕕᒃᑐᖅᓯᒪᔪᒧᑦ 

ᑐᑭᒧᐊᒃᑎᑦᑎᔨᖓᑦ, ᐄᑐᕆᐊᓐ ᒪᒃᓖᑦ, ᐅᕗᖓ Adrienne.McLean@dfo-mpo.gc.ca ᑐᖔᓂᑦ ᒫᑦᓯ 1, 

2023. ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ ᑐᓂᓯᓂᐊᖅᑐᑦ ᑐᑭᓯᐅᒪᔾᔪᑎᒥᒃ ᐊᒻᒪᓗ ᐅᖃᐅᓯᐅᔪᓂᒃ 

ᐃᓚᒋᔭᐅᔪᑦ ᐊᐅᓚᑦᑎᖃᑕᐅᓂᕐᒧᑦ ᐱᓕᕆᖃᑎᒌᓂᑦ ᖃᓂᑦᑐᒥᑦ ᐅᑉᓗᐃᑦ ᖃᐃᔪᓂᑦ. 

• ᑐᓴᕐᕕᐅᔪᒪᔪᑦ ᑐᒃᓯᕋᐅᑕᐅᔪᖅ ᒪᓕᒐᒥᒃ ᐋᖅᕿᒋᐊᖅᓯᓂᐅᑉ ᒥᒃᓵᓄᑦ ᐱᒋᐊᕈᑕᐅᔪᖅ ᒪᓕᒐᓕᕆᓂᕐᒧᑦ 

ᐱᕙᓪᓕᐊᓂᕐᒥᑦ ᐅᖃᐅᓯᐅᓂᖓᑐᑦ ᐅᕙᓂ Cabinet Directive on Regulation. ᒪᓕᒐᓕᕆᓂᖅ 

ᐱᕕᖃᖅᑎᑦᑎᓂᐊᕐᒥᔪᖅ ᐃᓱᒪᒋᔭᐅᔪᓂᒃ ᑐᒃᓯᕋᐅᑕᐅᔪᖅ ᐋᖅᕿᒋᐊᖅᓯᓂᐅᑉ ᒥᒃᓵᓄᑦ ᑎᑎᕋᖅᑕᐅᔪᒪᔪᑦ 

ᐃᖃᓗᖕᓄᑦ, ᐆᒃᑑᑎ ᒪᓕᒐᕋᓛᖅ ᓴᖅᕿᑕᐅᒃᐸᑦ ᑲᓇᑕᒥᑦ ᑐᓴᒐᒃᓴᓂᑦ, ᐊᕕᒃᑐᖅᓯᒪᔪᖅ I-ᒥᑦ. ᒫᓐᓇᐅᔪᖅ 

ᖃᖓᒃᑰᖓᔪᓂᒃ ᐅᖃᓕᒫᒐᒧᐊᖅᑕᐅᓂᐊᕐᓂᖓᓄᑦ ᐱᑕᖃᙱᑦᑐᑦ. 

 

ᐊᒥᐊᓕᑲᐃᑦ ᓄᓇᖓᓂ ᐃᒪᕕᒻᒥ ᐳᐃᔨᓂᒃ ᓴᐳᒻᒥᒃᓯᕐᓂᕐᒧᑦ ᒪᓕᒐᖅ ᐊᐅᓪᓚᖅᑎᑦᑎᓂᕐᒧᑦ ᐱᕕᖃᒃᑎᑦᑎᔾᔪᑎ 

• ᑕᐃᑲᓂ ᐅᑐᐱᕆ 20, 2022, ᔪᓇᐃᑎᑦ ᓯᑕᐃᑦᔅ ᓄᓇᖓᓐᓂ ᐃᒪᕕᖕᒧᑦ ᐊᒻᒪᓗ ᓯᓚᒧᑦ 

ᐊᓂᕐᓂᖃᕐᓇᓐᖏᑦᑐᒧᑦ ᐊᐅᓚᑦᓯᔨᖓ (NOAA) ᑐᓴᕐᑎᑦᑎᕗᑦ ᖄᖓᒍᑦ ᐊᑕᐅᓯᕐᒥᒃ ᐊᕐᕌᒍᒥᒃ 

ᐅᖓᕙᕆᐊᖅᑕᖓᑦ ᓄᓇᖃᑎᒋᓐᖏᑕᒥᖕᓂ ᓯᓚᕐᔪᐊᓂ ᐱᑎᑕᐅᓗᑎᒃ ᖃᓅᑎᒋᖕᒪᖔᑕ ᓇᓂᔭᐅᔪᑦ 

ᑮᓇᐅᔭᓕᐅᕈᑕᐅᔪᓂ ᐃᖃᓗᒐᓱᒃᑐᓂ ᐊᐅᓪᓚᕐᑎᑦᑎᖃᑦᑕᕐᓂᖓ ᓄᓇᖃᑎᒋᓐᖏᑕᒥᖕᓄᑦ ᓯᓚᕐᔪᐊᒧᑦ 

ᐃᖃᓗᖕᓂᒃ ᐊᒻᒪᓗ ᐃᖃᓗᖕᓂᖔᖅᑐᓂᒃ ᔪᓇᐃᑎᑦ ᓯᑕᐃᑦᔅᒧᑦ – ᐅᓇ ᐋᕿᒋᐊᕈᑎᖓ ᐱᖁᔭᕋᓛᓄᑦ 

ᐊᑐᓕᖅᑎᑕᐅᔪᖅ ᑎᑭᑎᑕᐅᖃᑦᑕᖅᑐᓄᑦ ᒪᓕᒐᕐᒥᒃ ᐊᑐᖅᑐᑦ ᐊᒥᐊᓕᑲᐃᑦ ᓄᓇᖓᓂ ᐃᒪᕕᒻᒥ ᐳᐃᔨᓂᒃ 

ᓴᐳᒻᒥᒃᓯᕐᓂᕐᒧᑦ ᒪᓕᒐᖅ (MMPA). 

• ᐅᓇ ᐅᖓᕙᕆᐊᕐᓂᖓ, ᓄᓇᖃᑎᒋᓐᖏᑕᖏᑦ ᓯᓚᕐᔪᐊᒥ ᑎᑭᐅᑎᓇᓱᖕᓂᖓᓂ ᑎᓯᐱᕆ 31, 2023, 

ᐱᑎᑕᐅᔪᓐᓇᖅᑐᑦ ᖃᓅᑎᒋᔪᒥᒃ ᓇᓂᓯᓯᒪᖕᒪᖔᑕ ᑮᓇᐅᔭᓕᐅᕈᑕᐅᔪᓄᑦ ᐃᖃᓗᒐᓱᒃᑐᓂᑦ ᑕᐃᒪᓗ 

ᐊᐅᓪᓚᕐᑎᑦᑎᖃᑦᑕᕐᓂᐊᕐᓗᑎᒃ ᓯᓚᕐᔪᐊᒧᑦ ᐃᖃᓗᖕᓂᒃ ᐊᒻᒪᓗ ᐃᖃᓗᐃᓪᓗ ᐃᓚᖏᓐᓂᒃ ᑖᒃᑯᓄᖓ 

ᔪᓇᐃᑎᑦ ᓯᑕᐃᑦᔅ. 

• ᐅᓇ ᑎᑭᑎᑦᑎᖃᑦᑕᕐᓂᕐᒧᑦ ᒪᓕᒐᕐᒦᑦᑐᖅ ᐱᖁᔭᕋᓛᖑᔪᖅ, ᑎᑎᕋᖅᑕᐅᓯᒪᔪᖅ 2016-ᒥ, ᑐᓂᓯᓯᒪᓂᖅ 

ᓯᓚᕐᔪᐊᒥ ᓄᓇᓕᖕᓄᑦ ᐅᓇ ᑕᓪᓕᒪᓄᑦ-ᐅᑭᐅᓄᑦ ᐱᖃᑕᐅᑎᑦᑎᔪᓐᓇᓐᖏᓐᓂᖅ ᐊᑯᓂᐅᑎᒋᓂᐊᕐᓂᖓ 

ᓴᕿᑕᐅᓯᒪᔪᖅ, ᐊᑑᑎᖃᖅᑎᓪᓗᒍᒪ ᐱᖁᔭᑎᒍᑦ ᐱᓕᕆᑎᑦᑎᔾᔪᑕᐅᔪᖅ ᐊᐅᓚᑦᑎᓂᕐᒧᑦ ᐃᖃᓗᒃᑕᐅᖃᑦᑕᖅᑐᑦ 

https://www.dfo-mpo.gc.ca/about-notre-sujet/engagement/2022/fish-stock-provisions-dispositions-stocks-poissons-eng.html
https://www.dfo-mpo.gc.ca/about-notre-sujet/engagement/2022/fish-stock-provisions-dispositions-stocks-poissons-eng.html
mailto:DFO.Rebuilding-Retablissement.MPO@dfo-mpo.gc.ca
mailto:Adrienne.McLean@dfo-mpo.gc.ca
https://www.canada.ca/en/government/system/laws/developing-improving-federal-regulations/requirements-developing-managing-reviewing-regulations/guidelines-tools/cabinet-directive-regulation.html

ᐅᐃᔨᑦ ᐅᑯᐊᓗ ᖃᓅᑎᒋᑦᑕᕐᒪᖔᑕ ᐊᑑᑎᖃᖅᑐᓂ ᔪᓇᐃᑎᑦ ᓯᑕᐃᑦᔅ ᐱᖁᔭᕋᓛᖏᓐᓄᑦ. ᓄᓇᖓᓐᓂ 

ᐃᒪᕕᖕᒧᑦ ᐊᒻᒪᓗ ᓯᓚᒧᑦ ᐊᓂᕐᓂᖃᕐᓇᓐᖏᑦᑐᒧᑦ ᐊᐅᓚᑦᓯᔨᖓ ᐅᖓᕙᕆᐊᓵᓚᐅᖅᑕᖓ 

ᐱᖃᑕᐅᓐᖏᑎᑦᑎᓂᖅ ᐃᓚᑲᓐᓂᖅᖢᒍ ᐅᖓᕙᕆᐊᖅᖢᒍ ᐊᕐᕌᒍᓯᒥᒃ ᐱᔾᔪᑎᒋᓪᓗᒍ ᓄᕙᒡᔪᐊᕐᓇᖅ-19 

ᐋᓐᓂᐊᓇᖅᑐᒥᒃ ᐊᐃᑦᑐᐃᕙᓪᓕᐊᓂᖓᓄᑦ. 

• ᓄᓇᖓᓐᓂ ᐃᒪᕕᖕᒧᑦ ᐊᒻᒪᓗ ᓯᓚᒧᑦ ᐊᓂᕐᓂᖃᕐᓇᓐᖏᑦᑐᒧᑦ ᐊᐅᓚᑦᓯᔨᖓ ᕿᒥᕐᕈᐊᖅᓯᒪᔭᖓ 

ᖃᓅᑎᒋᑦᑕᕐᒪᖔᑕ ᓇᓂᔭᐅᔪᓄᑦ ᐱᓇᔪᒍᑎᑦ ᐅᖓᑖᓂᑦ 130 ᓄᓇᓖᑦ ᓯᓚᕐᔪᐊᒥ ᑭᒡᒐᖅᑐᖅᑐᑦ ᐅᖓᑖᓂ 

2,500 ᐱᖃᑕᐅᓐᖏᑎᑦᑎᓂᖅ ᐊᒻᒪᓗ ᐊᐅᓪᓚᕐᑎᑦᑎᕕᒋᓗᒋᑦ ᐃᖃᓗᖕᓂᒃ. ᓄᓇᖓᓐᓂ ᐃᒪᕕᖕᒧᑦ ᐊᒻᒪᓗ 

ᓯᓚᒧᑦ ᐊᓂᕐᓂᖃᕐᓇᓐᖏᑦᑐᒧᑦ ᐊᐅᓚᑦᓯᔨᖓ ᖃᐅᔨᑎᑦᑎᓚᐅᖅᑐᖅ ᐱᕕᖃᒃᑲᓐᓂᕆᐊᖃᖅᑐᑦ ᕿᒥᕐᕈᓂᐊᕐᓗᒋᑦ 

ᐊᒻᒪᓗ ᖃᐅᔨᓴᕐᓗᒋᑦ ᑐᒃᓯᕋᐅᑕᐅᔪᑦ, ᑎᑎᖅᖃᐃᑦ ᓄᓇᖅᖄᑎᒌᓄᑦ, ᑭᖑᓪᓕᖅᐹᒃᑰᖓᔪᒃᑯᑦ ᖃᐅᔨᓂᐊᕐᓗᑎᒃ, 

ᐊᒻᒪᓗ ᖃᐅᔨᑎᓪᓗᒋᑦ ᓄᓇᖅᖃᑎᒌᑦ ᖃᐅᔨᔭᖏᓐᓂᑦ. ᐅᑯᐊ ᖃᓅᑎᒋᖕᒪᖔᑕ ᓇᓂᔭᐅᔪᑦ ᐱᒻᒪᕆᐅᔪᑦ 

ᐱᔾᔪᑎᒋᓪᓗᒍ ᐊᑭᐊᓂᕐᒥᐅᑦ ᐃᖃᓗᒐᓱᒃᑕᖏᑦ ᐱᓕᕆᑎᑦᑎᔾᔪᑎᖏᑦ ᑎᑭᐅᒪᑦᑎᐊᕐᓂᐊᕐᒪᑕ ᔪᓇᐃᑎᑦ ᓯᑕᐃᑦᔅ 

ᐱᐅᓯᖏᓐᓂᒃ ᑕᐃᒪᓗ ᖃᓄᐃᓕᖓᓂᖏᑦᑎᒍᑦ ᐊᔪᖏᑉᐸᑕ ᑎᑭᑎᑦᑕᕆᐊᒃᓴᖅ ᐃᖃᓗᐃᑦ ᐊᒻᒪᓗ 

ᐃᖃᓗᖕᓂᖓᖅᑐᑦ ᑖᒃᑯᓇᖓᑦ ᐃᖃᓗᒐᓱᒃᑐᓂᒃ. 

• ᐱᔪᓐᓇᖅᑕᑎᑦ ᓄᓇᖓᓐᓂ ᐃᒪᕕᖕᒧᑦ ᐊᒻᒪᓗ ᓯᓚᒧᑦ ᐊᓂᕐᓂᖃᕐᓇᓐᖏᑦᑐᒧᑦ ᐊᐅᓚᑦᓯᔨᖓ ᑎᑎᕋᖅᓯᒪᔭᖏᑦ 

ᑐᓴᒐᒃᓴᐃᑦ “ᐋᕿᒋᐊᖅᑐᑦ ᐃᓱᓕᕕᒃᓴᖏᑦ ᐅᓪᓗᐃᑦ ᐊᑖᒍᑦ ᐃᖃᓗᐃᑦ ᐊᒻᒪᓗ ᐃᖃᓗᖕᓂᖔᖅᑐᑦ ᐱᖁᑎᑦ 

ᑎᑭᑎᑕᐅᔭᕆᐊᒃᓴᖏᓐᓂᒃ ᒪᓕᒡᖢᒋᑦ ᐃᒪᕕᒻᒥ ᐳᐃᔨᓂᒃ ᓴᐳᒻᒥᒃᓯᕐᓂᕐᒧᑦ ᒪᓕᒐᖅ” ᐅᓇ ᒪᓕᒡᓗᒍ 

ᖃᕆᓴᐅᔭᒃᑯᑦ ᐊᑕᔾᔪᑖ: https://www.federalregister.gov/documents/2022/10/21/2022-

22965/modification-of-deadlines-under-the-fish-and-fish-product-import-provisions-of-the-

marine-mammal. 

• ᒫᓐᓇᐅᔪᖅ, ᖃᓄᐃᓕᐅᖅᑐᖃᕆᐊᑐᙱᑦᑐᖅ. ᐊᐅᓚᑦᑎᖃᑕᐅᔪᑦ ᐱᓕᕆᖃᑎᒌᑦ ᐊᒻᒪᓗ ᐃᓚᒋᔭᐅᔪᑦ 

ᑐᓂᔭᐅᓂᐊᖅᑐᑦ ᓄᑖᙳᖅᑎᖅᓯᒪᔪᓂᒃ ᖃᓄᐃᖓᓂᖓᓄᑦ ᖃᐅᔨᔭᐅᔪᑦ ᖃᓄᐃᓐᓂᖅᓴᐅᓂᖏᓐᓅᖅᓯᒪᔪᑦ  

ᒪᓂᒪᓕᕌᖓᑕ.  

 

ᐃᑦᓯᓐᓇᑰᖅᑕᐅᓯᒪᔪᑦ ᐃᖃᓗᒐᓲᑏᑦ ᑮᓇᐅᔭᑦ 

• ᐃᑦᓯᓐᓇᑰᖅᑕᐅᓯᒪᔪᑦ ᐃᖃᓗᒐᓲᑏᑦ ᑮᓇᐅᔭᐃᑦ ᐃᑲᔪᖅᑐᒃᓴᐅᑕᐅᔪᖅ ᑲᓇᑕᐅᑉ ᐱᓂᐊᕐᓂᕆᔭᖓᓂᒃ 

ᐱᑕᖃᖅᑎᑦᑎᑦᑕᐃᓕᓂᕐᒧᑦ ᐊᒻᒪᓗ ᐊᖏᓗᐊᖏᒋᐊᖅᑎᓪᓗᒋᑦ ᐊᒃᑕᑰᕈᓃᑦ ᐃᒫᓄᑦ, ᐊᒻᒪᓗ ᐱᐅᓯᒋᐊᕐᓗᒋᑦ 

ᐃᖃᓗᐃᑦ ᐊᔪᙱᓐᓂᐊᕐᓂᖏᑦ ᐱᓗᐊᖅᑐᒥᑦ ᐱᔾᔪᑎᒋᑉᓗᒍ ᐃᑦᓯᓐᓇᑰᖅᑕᐅᓯᒪᔪᑦ ᐃᖃᓗᒐᓲᑏᑦ. ᑲᓇᑕᒥᑦ 

ᒐᕙᒪᒃᑯᑦ ᐱᑖᖅᓯᒪᔪᑦ $16.7 ᒥᓕᔭᓐᓂᒃ 2020-2022-ᒥᑦ ᐊᒻᒪᓗ $10 ᒥᓕᔭᓐᓂᒃ 2022/23-ᒧᑦ.  

• 2022/23-ᒥᑦ, ᒪᕐᕉᒃ ᐅᑭᐅᖅᑕᖅᑐᒥᑦ ᐊᕕᒃᑐᖅᓯᒪᔪᓂᑦ ᐱᓕᕆᐊᑦ ᐱᐊᓂᑦᑎᐊᓚᐅᖅᑐᑦ ᐋᖅᕿᒃᓱᑉᓗᑎᒃ 

$646,483-ᓂᒃ ᐃᑦᓯᓐᓇᑰᖅᑕᐅᓯᒪᔪᑦ ᐃᖃᓗᒐᓲᑏᑦ ᐱᓕᕆᐊᓂᑦ ᓄᓇᕗᒻᒥ ᐊᒻᒪᓗ ᓄᓇᑦᑎᐊᕐᒥᑦ. 

ᑐᑭᓯᐅᒪᔾᔪᑎᒃᑲᓐᓂᕐᓂᒃ ᐱᔪᒪᒍᕕᑦ ᐃᑦᓯᓐᓇᑰᖅᑕᐅᓯᒪᔪᑦ ᐃᖃᓗᒐᓲᑏᑦ ᒥᒃᓵᓄᑦ ᐱᔭᐅᔪᖕᓇᖅᑐᑦ 

ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ ᖃᕆᑕᐅᔭᒃᑯᑦ ᑕᑯᔭᐅᒋᐊᖅᑕᕐᕕᖓᓐᓂᑦ ᐅᕗᙵᕐᓗᑎᑦ: 

https://www.dfo-mpo.gc.ca/fisheries-peches/management-gestion/ghostgear-

equipementfantome/program-programme/index-eng.html.  

 

ᑎᑎᕋᖅᑐᖅ: ᐃᖃᓗᓕᕆᓂᕐᒥᑦ ᐊᐅᓚᑦᑎᓂᕐᒥᑦ, ᐅᑭᐅᖅᑕᖅᑐᕐᒥᑦ − ᐃᖃᓗᓕᕆᓂᕐᒧᑦ ᐊᒻᒪ ᑕᕆᐅᓕᕆᔨᒃᑯᑦ ᑲᓇᑕᒥ 

 

ᐅᓪᓗᖓ: ᐅᑐᐱᕆ 28, 2022 

https://www.federalregister.gov/documents/2022/10/21/2022-22965/modification-of-deadlines-under-the-fish-and-fish-product-import-provisions-of-the-marine-mammal
https://www.federalregister.gov/documents/2022/10/21/2022-22965/modification-of-deadlines-under-the-fish-and-fish-product-import-provisions-of-the-marine-mammal
https://www.federalregister.gov/documents/2022/10/21/2022-22965/modification-of-deadlines-under-the-fish-and-fish-product-import-provisions-of-the-marine-mammal
https://www.dfo-mpo.gc.ca/fisheries-peches/management-gestion/ghostgear-equipementfantome/program-programme/index-eng.html
https://www.dfo-mpo.gc.ca/fisheries-peches/management-gestion/ghostgear-equipementfantome/program-programme/index-eng.html

